REZIME RADA

Magistarski rad pod naslovom “Unapređenje distributivne mreže u funkciji povećanja profitabilnosti banaka“ kandidatkinje Lidije Marušić, dipl. oec. urađen je na 117 stranica A4 formata, od čega se 110 stranica odnosi na osnovni tekst, 4 na popis literature i 3 na priloge. U toku istraživanja korišteno je 36 knjiga, 28 članka, 3 (pod)zakona BiH i 18 izvora u obliku publikacija, članaka i izvještaja sa interneta. Od ukupno korištenih 85 bibliografskih jedinica, preko četrdesetdeset posto je sa anglo-saksonskog govornog područja i napisane su od strane vodećih autoriteta iz oblasti koja je predmet istraživanja. Pri tome, potrebno je naglasiti da se radi o referencama novijih datuma. Strukturu magistarskog rada, pored uvoda, zaključka, popisa literature i priloga, čini pet dijelova, u kojima je sadržano  20 tabela, 5 slika i 5 grafikona.

Predmet istraživanja u magistarskom radu se odnosi na istraživanje formiranja i unapređenja distributivne mreže banaka koja pridonosi povećanju profitabilnosti, kontroli i redukciji troškova i rizika, naročito operativnih, relevantnih teorijsko-metodoloških i empirijskih pokazatelja mogućnosti primjene praćenja efikasnosti i profitabilnosti pojedinačnih dijelova distributivne mreže. Zatim, rano prepoznavanje rizika u poslovanju, njihovu kontrolu i upravljanje prihodima i troškovima, kao i valorizacija mogućnosti i načina primjene na filijalsku (tradicionalni distributivni kanali) i nefilijalsku (alternativni distributivni kanali) distributivnu mrežu, bez obzira na veličinu banke.  

U radu su prezentirani rezultati sprovedenog istraživanja o identifikaciji ključnih motiva praćenja finansijskih pokazatelja i mjerenja efikasnosti i efektivnosti po pojedinačnim dijelovima distributivne mreže banaka i njihove profitabilnosti, upravljanje prihodom i troškovima, kao ključnom fokusu aktivnosti poslovnih banaka dodatno izraženog u periodu globalne finansijske krize, te značaju iskorištenosti raspoloživih resursa uz adekvatnu upotrebu tehnologije i kvalitetne informatičke podrške u bankama u Bosnu i Hercegovinu. Primarni podaci su prikupljeni putem anketnog upitnika provedenog u Raiffeisen Bank dd BiH kojim je obuhvaćeno trideset ispitanika (prodajno i uslužno osoblje). 

Naučnim istraživanjem dokazana je osnovna istraživačka hipoteza koja glasi: Izbor odgovarajuće veličine i vrste distributivne mreže  značajno utiče na  povećanje  profitabilnosti banaka.

Ključne riječi: profitabilnost, efikasnost, efektivnost, bilans stanja, bilans uspjeha,povrat na aktivu (RoA), povrat na kapital (RoE) operativni troškovi (OPEX) bruto prihod (gross income-GI), koeficijent trošak/prihod (CIR), prinos kapitala korigovan za rizik (RARoC), operativni rizik, tradicionalna i alternativna distributivna mreža.

